
TARMOQ MAHSULOTLARINI 
ISHLAB CHIQARISH VA 

SAMARADORLIGI

Nazarova Maryam Sharipovna
Samarqand davlat veterinariya meditsinasi, chorvachilik va 

biotexnologiya universiteti “Iqtisodiyot va buxgalteriya hisobi”
kafedrasi katta o‘qituvchisi

Kazakova Zulayho Salaxiddinovna
Samarqand davlat veterinariya meditsinasi, chorvachilik va 

biotexnologiya universiteti “Iqtisodiyot va buxgalteriya hisobi”
kafedrasi katta o‘qituvchisi

Annotatsiуa: Aholini qishloq xo‘jalik, jumladan, chorvachilik mahsulotlari bilan yil davomida ta’minlash uchun 
yetishtirilayotgan mahsulotlarning miqdori hamda sifatini yaxshilashda innovatsion texnika va texnologiyalarni intensiv 
yo‘l bilan qo‘llashga zaruriyat paydo qildi.

Kalit so‘zlar: Innovatsiya, Aqlli qishloq xo‘jaligi , dengiz mahsulotlari importi suniy yo‘ldosh, “Aniq dehqonchilik”, Intellek-
tual ferma, miqdor, sifat, yalpi pul tushumi, mahsulotlar tannarxi.
Abstraсt: In order to provide the population with agricultural products, including livestock products throughout the year, 
there is a need to intensively use innovative techniques and technologies to improve the quantity and quality of the prod-
ucts grown.

Keу words: Innovation, Smart agriculture, seafood import satellite, "Precise farmer", Intelligent farm, quantity, quality, 
gross income, cost of products.
Аннотация: Для обеспечения населения сельскохозяйственной продукцией, в том числе продукцией животно-
водства в течение всего года, необходимо интенсивно использовать инновационные методы и технологии для 
улучшения количества и качества выращиваемой продукции.

Ключевые слова: Инновации, Умное сельское хозяйство, спутник импорта морепродуктов, “Точный фермер”, 
Интеллектуальная ферма, количество, качество, валовой доход, себестоимость продукции.

Mamlakatning 36 milliondan ortiq aholisini qishloq xo‘jalik, jumladan, chorvachilik mahsulotlari bilan yil 
davomida ta’minlash uchun yetishtirilayotgan mahsulotlarning miqdori hamda sifatini yaxshilashda innovatsion 
texnika va texnologiyalarni intensiv yo‘l bilan qo‘llashga zaruriyat paydo qiladi. 

Innovatsiya (ing. innovationas. O‘zbekiston Respublikasi Prezidenti Sh.M Mirziyoyev Surxondaryo viloyati 
vakillari bilan uchrashuvdagi nutqida ulug‘ ajdodimiz Abdurauf Fitratning “Xalqimiz aniq maqsad sari harakat 
qilishi, davlatmand bo‘lishi, baxtli bo‘lib izzat-hurmat topishi, jahongir bo‘lishi yoki zaif bo‘lib xorlikka tushishi, 
faqirlik libosini kiyib, baxtsizlik yukini tortishi, e’tibordan qolib, o‘zgalarga tobe va qul, asir bo‘lishi ularning o‘z 
ota-onalaridan bolalikda olgan tarbiyalariga bog‘liq”1 – deb aytgan so‘zlarini keltirgan edi. O‘zbekiston Respub-
likasi Prezidentining 2018-yil 17-avgustda “Chorvachilikni yanada rivojlantirish, tarmoq faoliyatini muvofiqlash-
tirish va samaradorligini oshirish chora-tadbirlari to‘g‘risida” PQ-285 qarori, 2017-yil 18-oktabrda 845-sonli 
“Chorvachilik va baliqchilik tarmoqlarining ozuqa bazasini mustahkamlash chora-tadbirlari to‘g‘risida”gi qarori 
qabul qilingan edi. Bu qarorlari, shu sohada faoliyat ko‘rsatib kelayotgan yoki endi faoliyat ko‘rsatishni orzu 
qilayotgan tadbirkorlar me’yoriy va huquqiy asos bo‘lib xizmat qiladi. Keyingi yillarda respublikada chorvachilik 
va baliqchilik tarmoqlarini rivojlantirishga, naslchilik ishini takomillashtirishga, ularda yetishtirilayotgan mahsu-
lotlarni ko‘paytirishga katta e’tibor berilmoqda. 

Hozirgi vaqtda mamlakatda 6 mingdan ortiq chorvachilik va 3 mingta baliqchilik xo‘jaliklari faoliyat ko‘rsat-
moqda. Dastlabki hisob-kitoblarga ko‘ra, 2022-yil yakunlari bo‘yicha 13-fevral 2023-yil ma’lumotiga asosan 
O‘zbekistonda 2022-yilda barcha toifadagi xo‘jaliklar tomonidan 2 726,0 ming tonna go‘sht (tirik vaznda) 
yetishtirildi. Jumladan, birgina Samarqand viloyatida 2022-yilda 16 627 tonna baliq yetishtirilgan bo‘lsada, 
Davlat statistika qo‘mitasi ma’lumotlariga ko‘ra, 2022-yilning yanvar-iyul oylarida O‘zbekistonga 48 xorijiy dav-
latdan 6,1 ming tonna baliq va dengiz mahsulotlari qiymati 11,6 million AQSh dollarilik import qilingan. Baliq 
va dengiz mahsulotlari importi o‘tgan yilning mos davriga nisbatan 1,5 ming tonnaga oshdi.Asosiy yetkazib 
beruvchi davlatlar quyidagilar bo‘ldi: Rossiyadan – 2,9 ming tonna; Vetnamdan – 905 tonna; Latviyadan – 822 
tonna; Qozog‘istondan – 435 tonna; Norvegiyadan – 327 tonna; Litvadan – 322 tonna; Xitoydan – 41,4 tonna; 
Turkiyadan – 35 tonna baliq va dengiz mahsulotlari import qilindi.Respublika o‘z baliq yetishtirishni ham ko‘pay-
tirmoqda. Qishloq xo‘jaligi vazirligi ma’lumotlariga ko‘ra, O‘zbekistonda 2021-yilda baliq yetishtirish 2015-yilga 
nisbatan 3 baravar ko‘payib, 59,9 ming tonnadan 173,9 ming tonnaga yetdi. Aholi tomonidan qazib olingan “tirik 
kumush” miqdorini bo‘lish yo‘li bilan to‘g‘ridan to‘g‘ri arifmetik hisoblash shuni ko‘rsatadiki, yiliga o‘rtacha 5 kg 
baliq. 

Birlashgan Millatlar Tashkilotining Oziq-ovqat va qishloq xo‘jaligi tashkiloti (FAO) hisobotiga ko‘ra,  
2030-yilga kelib, dunyoda aholi jon boshiga baliq iste’mol qilish darajasi yiliga 21,5 kg ga yetishi aytilgan.
Davlat statistika qo‘mitasi ma’lumotlari tahlili shuni ko‘rsatadiki, O‘zbekiston baliq mahsulotlari importini 2000-
yilga nisbatan 59 barobarga oshirgan. Chorvachilik tarmog‘ining rentabellik darajasi Samarqand viloyatida  
2022-yilda 17,6 foizni tashkil qilgan bo‘lsa, baliqchilikda 30 foizni tashkil etib, chorvachilik tarmog‘ida eng yuqori 
ko‘rsatkichga erishildi.

Qishloq xo‘jaligining ikki tarmog‘i o‘rtasidagi munosabatlar, dehqonchilikning sabzavotchilik (jumladan, 
bodring urug‘chiligidagi yangi ilmiy-amaliy tavsiyalar), mevachilik, uzumchilik, chorvachilikning qoramolchilik 
va baliqchilik yo‘nalishi bo‘yicha 2022-yilning iqtisodiy tahlil natijalarini taqqoslash yakunlari keltirilgan. Fermer 
xo‘jaliklari, jumladan, ko‘p tarmoqli fermer xo‘jaliklari faoliyatidagi o‘zgarishlar bo‘yicha innovatsion texnika 
va texnologiyalarni qo‘llashning afzalliklari berilgan. Jomboy tumaniga xorijdan import qilingan innovatsion 
pomidor kombaynining bugungi harakatlanishi haqida, mahsulot-tovarlarni sotish evaziga olingan foyda, 
yo‘nalishlarning rentabellik (foydalilik) darajasi viloyatda va tumanlarda ushbu tarmoqlar bo‘yicha bo‘layotgan 
o‘zgarishlar, miqdor, sifat, yalpi pul tushumi, mahsulotlar tannarxi, istiqbolda o‘simlikshunoslik va chorvachilik 
tarmoqlarida amalga oshirilishi kerak bo‘ladigan takliflar hamda foydalanilgan manbalar ro‘yxati berilgan. Sab-
zavotlarni yetishtirish nafaqat mamlakat iqtisodiyotining o‘sish sur’atlarini jadallashtirishda, balki mamlakatimiz 
uchun nihoyatda muhim bo‘lgan inson salomatligini saqlash uchun vitaminli oziq-ovqat va aholi daromadlarini 
oshirish, oilaviy farovonligini yaxshilash masalalarini hal etishda zaruriy ahamiyatga ega bo‘lib kelmoqda. 

Mashhur Amerikalik shifokor N.Uoker sabzi haqida ko‘plab kitoblar yozgan.Uning sabzi to‘g‘risidagi bergan 
bahosi quyidagicha bo‘lgan: “Sabzi dahshatli rak kasalligiga qarshi kurashda davrimizning mo‘jizasi hisobla-
nadi”,4 deb ta’riflagan. Tarmoqlar va tarmoqlar ichidagi yo‘nalishlarni taraqqiyoti kadrlarga bog‘liqdir. Dehqon-
chilikda va chorvachilikda yetishtiriladigan mahsulotlar bugungi kun talablariga javob bermog‘i lozim. 

X U L O S A  V A  T A K L I F L A R
birinchidan, chorvachilikni rivojlantirishda uning zotini yaxshilash; 

ikkinchidan, yem-xashak bazasini mustahkamlash zarur; 

uchinchidan, xorijiy va mahalliy tajribalardan foydalanish talab darajasida emas; 

to‘rtinchidan, dehqonchilik ekinlari va mahsulotlari qoldiqlaridan samarali chorvachilikda omixta yemga 
qo‘shib berishda foydalanish imkoniyatlaridan ayniqsa, shaharlarda to‘liq foydalanilmayapti; 

beshinchidan, go‘sht yetishtirish rentabellik darajasi viloyatda 2022-yilda 15 foizni, paxtachilikda –  24,5 %, 
g‘allachilikda –  39,7 %, tuxum yetishtirishda –  20 %, asalchilikda – 12,0 %, baliqchilikda –  30 %, polizchilikda- 
36,8 %, sutchilikda- 16 %, sabzavotchilikda –  42,1 %, uzumchilikda- 41,0 %, mevachilikda- 40,7 % ni tashkil 
etdi. 

Xulosa qilganimizda, ikki tarmoqning barcha yo‘nalishlarida rentabellik darajasi har xildir. Past rentabelik 
darajasiga ega bo‘lgan yo‘nalishlarda innovatsion texnika va texnologiyalarni xorij kompaniyalari, tadbirkorlari 
ishtirokida yuqori iqtisodiy samara beradigan tarmoq va yo‘nalishlarga chiqarish imkoniyatlaridan foydalanish 
maqsadga muvofiqdir. 

Takliflar:
1) viloyatdagi mavjud fermer xo‘jaliklarini ko‘p tarmoqli fermer xo‘jaliklariga aylantirishda, ularni moddiy 

texnika bazasi bilan ta’minlanishiga imtiyozli kreditlar ajratish; 

2) dehqonchilik tarmog‘i bilan chorvachilik tarmog‘ining bir butunligiga e’tiborni qaratish zarur, ayniqsa 
o‘simliklar va oziq-ovqat qoldiqlarini har kuni yig‘ishtirish va chorvachilik tarmog‘i ozuqasiga ishlatish 
hamda chorvachilik tarmog‘idagi go‘nglarni organik o‘g‘it sifatida chiritib yerga berish va tuproq unum-
dorligini oshirish; 

3) kadrlar tayyorlashga alohida e’tiborni kuchaytirish; 

4) Jizzax viloyatining Forish tumanida “Farish agro valley” MChJi tomonidan ming bosh “Zaanen” zotli 
echki boqishga mo‘ljallangan zamonaviy ferma barpo etilishini yanada tezlashtirish. Ushbu firmani faoli-
yatini ko‘z bilan ko‘rish uchun tadbirkorlarni sayohatini uyushtirib turishni tashkil etish ikki tarmoqni 
rivojlantirishga asos bo‘ladi.

